
AHOLIGA KO‘RSATILADIGAN 
BANK XIZMATLARINI 
TAKOMILLASHTIRISH

Umurzakova Adiba Ochilovna
Toshkent moliya instituti “Bank ishi” kafedrasi katta o‘qituvchisi

Annotatsiya: Maqolada aholiga ko‘rsatiladigan bank xizmatlari sifatini oshirish, xususan, bank xodimi va mijoz ishtirok-
chilari o‘rtasidagi mutanosiblikni ta’minlash, axborot texnologiyalarini rivojlantirish, internet orqali moliyaviy xizmatlar 
ko‘rsatish imkoniyatini ta’minlash masalalari ilmiy asosda belgilandi.

Kalit so‘zlar: bank xizmatlari, chakana bank xizmatlari, masofaviy xizmatlarni rivojlantirish, inflyatsiya, milliy valyuta, 
raqamli iqtisodiyot, foiz stavkalari, Elektron hukumat.
Abstract: The article identifies issues of improving the quality of banking services provided to the population, in particular, 
ensuring a balance between bank employees and client participants, the development of information technology, and the 
possibility of providing financial services on the Internet. on a scientific basis.

Key words: banking services, retail banking services, development of remote services, inflation, national currency, digital 
economy, interest rates, Electronic Government.
Аннотация: В статье определены вопросы повышения качества банковских услуг, предоставляемых населению, 
в частности, обеспечения баланса между работниками банка и участниками-клиентами, развития информаци-
онных технологий, возможности предоставления финансовых услуг через интернет на научной основе.

Ключевые слова: банковские услуги, розничные банковские услуги, развитие дистанционных услуг, инфляция, 
национальная валюта, цифровая экономика, процентные ставки, Электронное правительство.

K I R I S H
Shiddat bilan rivojlanib borayotgan “XXI asr axborot texnologiyalari” asrida bank faoliyatini zamonaviy 

texnologiyalarsiz tasavvur etish qiyin. Zamonaviy texnologiyalarni qo‘llash, taklif etilayotgan xizmat turlari bank 
xarajatlarini kamaytirish bilan birga, mijozlar vaqtini tejash imkonini ham beradi. 2017-yil 12-sentyabrdagi “Res-
publika bank tizimini yanada rivojlantirish va barqarorligini oshirish chora-tadbirlari to‘g‘risida”gi va 2018-yil 
23-martdagi “Bank xizmatlari ommabopligini oshirish bo‘yicha qo‘shimcha chora-tadbirlar to‘g‘risida”gi Qarorlari, 
2020-yil 12-martdagi O‘zbekiston Respublikasi Prezidentining PF-5992-son “2020-2025-yillarga mo‘ljallangan 
O‘zbekiston Respublikasining bank tizimini isloh qililsh strategiyasi to‘g‘risida”gi farmoni va boshqa ushbu 
sohadagi me’yoriy-huquqiy hujjatlarda belgilangan vazifalar respublikamizda bank infratuzilmasining kengayib 
borishi banklar o‘rtasidagi raqobat muhitining kuchayishi hamda bank xizmat turlari sifati va ko‘lamining osh-
ishiga xizmat qilmoqda [1].

Tijorat banklarining raqobatbardoshlikni ta’minlashida eng samarali yo‘li mijozlarning unga bo‘lgan ishon-
chini qozonish va ular uchun barcha qulayliklarni yaratish, shuningdek, xizmatlar turi, sifati va tezkorligini oshirish 
hisoblanadi. Banklar raqobatbardoshlikni ta’minlashi uchun zamonaviy bank xizmatlarini joriy etishga, yangi 
texnologiyalardan foydalanishga yanada ko‘proq ehtiyoj sezmoqdalar. Jumladan, Respublikamiz Prezidenti 
Sh. Mirziyoyev tomonidan 2020-yil “Ilm-ma’rifat va raqamli iqtisodiyotni rivojlantirish” davlatdasturida Joriy yilda 
“raqamli iqtisodiyot”ni rivojlantirish bo‘yicha tub burilish qilishimiz kerak. Qurilish, energetika, qishloq va suv 
xo‘jaligi, transport, geologiya, kadastr, sog‘liqni saqlash, ta’lim, arxiv va iqtisodiy sohalarini to‘liq raqamlashtirish 
lozim. “Elektron hukumat” tizimini, amalga oshirilayotgan dasturlar va loyihalarni tanqidiy qayta ko‘rib chiqib, 
barcha tashkiliy va institutsional masalalarni kompleks hal etish zarur [2]. 

Adabiyotlar tahlili: Bank xizmatlar nazariyasi rivojlanishini boshlang‘ich bosqichida X. Duglas [3] va G. Brayan-
ning ilmiy ishlari banklar xizmati bozori hamda uning bank xizmatlari segmentini o‘rganishga bag‘ishlangan. 
Ikkinchi bosqichda, mamlakatlarning iqtisodiyot tizimlari faoliyatini xususiyatlarini hamda boshqa omillarning 

bank xizmatlari bozoriga ta’sirini tadqiq etishga bag‘ishlangan F. Derek [4] O.Donnel, Ye. Ballarin ilmiy ishlarida 
aks etadi. Ye. P. Jarkovskaya “...bank masofaviy xizmatlari bank ofisida aynan bank xodimi va mijoz ishtirokida 
emas balki, uyda, ish joyida, umuman mijozga qulay bo‘lgan xoxlagan joyda xizmat ko‘rsatishdir”[5], degan 
ta’rifni keltiradi. A. S. Goncharukning “Chakana bank xizmatlari – bu aholiga tijorat bilan bog‘liq bo‘lmagan 
shaxsiy, oilaviy ehtiyojlarini qondirish uchun standartlashtirilgan bank mahsulotlariga asoslangan xizmatdir” [6].

Respublikamiz olimlaridan prof. Sh. Z. Abdullayevaning [7] masofaviy bank xizmatlari to‘g‘risidagi fikrlariga 
e’tibor qaratadigan bo‘lsak, ular axborot texnologiyalarining rivojlanishi internetda moliyaviy xizmatlar ko‘rsatish 
imkoniyatini kengaytirayotganligi, ilg‘or firmalar va tijorat banklari bugungi kunda bu imkoniyatdan foydalangan 
holda mijozlarga masofadan turib xizmat ko‘rsatish, elektron pullar hicobini amalga oshirish imkoniyatiga ega 
bo‘layotganligiga, mamlakatimiz tijorat banklarida bank hicobvaraqlarini masofadan turib boshqarishni rivojlan-
tirish kunning muhim masalalaridan biri ekanligiga e’tibor qaratgan. Z. T. Mamadiyarovning “Tijorat banklarida 
masofaviy xizmatlarni rivojlantirish” nomli dissertasiya ishida[8] bank xizmatlarini masofaviy bank xizmatlarining 
samaradorligi oshirish uchun operasion xarajatlar barqarorligiga erishish, mijozlarning qanoatlanishi dara-
jasi ko‘rsatkichini bank faoliyatiga joriy etish, bank infratuzilmasini moliyalashtirish, risklarni boshqarish kredit 
amaliyotini takomillashtirish, mijozlarga xizmat ko‘rsatishda maxsus avtomatlashtirilgan rejimni kiritish, bank 
filiallarida xarajatlarni kamaytirish va to‘xtovsiz faoliyatni taʼminlash maqsadida 24/7-rejimida ishlovchi smarto-
fislarni tashkil etish.

Tijorat banklarining xizmatlari tobora kengayib, sifati yaxshilanib bormoqda, yangi istiqbolli mijozlarni jalb 
qilish uchun raqobatlashmokdalar. Banklar tomonidan keng ko‘lamli xizmatlarning ko‘rsatilishi, bankning mijoz 
uchun ishlashi bugungi kunning talabidir. Shunday ekan mijozlar manfaati ko‘zlangan hamda bank uchun 
daromad keltiradigan dasturlar, tadbirlar uyushtirish, har bir moliyaviy xizmatning tub mohiyatini, foydali va 
zararli tomonlarini mijozlarga tushuntirib berish bilan shug‘ullanuvchi bank bo‘limlari faoliyatini joriy etish kabilar 
maqsadga muvofiq deb o‘ylaymiz. Moliyaviy xizmatlarni keng doirada olib borish banklar uchun daromad man-
baini kengaytiradi va ularni zamonaviy bank darajasiga olib chiqadi.

O‘tkazilgan tadqiqot metodologiyasi: G‘arbiy Yevropa, AQSH va boshqa mamlakatlarda tijorat banklarining 
to‘lov tizimi nobarqaror holatiga tushib qolish va moliyaviy beqarorligining qator sabablari hamda unga ta’sir 
etuvchi omillar mavjud bo‘lib, mamlakatda makroiqtisodiy beqarorlik, samarali va takomillashgan nazoratning 
joriy etilmaganligi, bank faoliyati ustidan boshqaruvning zaiflashuvi hisoblanadi, banklar faoliyatida operatsion 
uzilishlarning yuz berishi kabilar shular jumlasidandir.

1-jadval: Dunyoda aholiga ko‘rsatiladigan bank xizmatlarini ko‘rsatuvchi, mijozlari soni bo‘yicha yetakchi tijorat 
banklari [9]

№ Bank nomi Asoschi kompaniya Davlat Mijozlar soni (mln) 

1 ING Diba ING Group Germaniya 8,5

2 CapitalOne 360 CapitalOneFinancial AQSh 7,8

3 USAA Bank USAA AQSh 7,0

4 FNBO Direct FirstNationalofNeberaska AQSh 6,0

5 RakutenBank Rakuten Yaponiya 5,0

6 TinkoffBank - Rossiya 5,0

7 TIAA Direct TIAA-CREF TrustCompany AQSh 3,9

8 DiscoverBank DiscoverFinancialServices AQSh 3,5

9 AliorBank - Polsha 3,0

10 DKB AG - Germaniya 3,0

1-jadval ma’lumotlarida 2022-yil yakunlariga ko‘ra dunyoda aholiga ko‘rsatiladigan bank xizmatlarini 
ko‘rsatuvchi, mijozlari soni bo‘yicha TOP 10 talik tijorat banklari keltirilgan. Germaniyada ING Diba banki 8,5 mln. 
mijozga ega bo‘lib birinchi o‘rinni egallagan, ushbu TOP 10 talikdan AQShning 5 ta tijorat banki, jumladan, 7,8 
mln. mijoz bilan CapitalOne 360 banki, 7,0 mln. mijoz bilan USAA Bank banki, 6,0 mln. mijoz bilan FNBO Direct 
banki, 3,9 mln. mijoz bilan TIAA Direct banki hamda 3,5 mln. DiscoverBank banklari o‘rin olgan, ushbu TOP 10 
likdan MDH davlatlari ichida Rossiyaning TinkoffBank banki mijozlar soni 5,0 mln.ni tashkil etib oltinchi o‘rindan 
joy olgan. Ma’lumki, tijorat banklari xizmatlarini tartibga solishda ularning nafaqat aktiv mablag‘lari, balki passiv 
mablag‘lari tarkibida yuz berayotgan o‘zgarishlar ham bevosita ta’sir ko‘rsatadi, shu nuqtayi nazardan quyidagi 
mamlakatimiz tijorat banklari aktivlari va passivlari tarkibini tahlil qilish orqali ishimizni davom ettiramiz.

Butun dunyo yoshlarining 85 foizdan ortig‘i internetdan onlayn foydalanmoqda: 

●	 mamlakatda 80 foiz yoshlar aholisi Onlaynda;

●	 rivojlangan mamlakatlarda 94% 15-24 yoshdagi yoshlar foydalanadi;

●	 rivojlangan mamlakatlar bilan taqqoslaganda 67% rivojlanayotgan mamlakatlarda;

●	 faqat kamida 30% eng kam rivojlangan davlatlar hissasiga to‘g‘ri keladi [10]. 

1-rasm: 2022-yil davomida internetdan foydalanuvchilarning yosh bo‘yicha tahlili[11].

Jami internetdan foydalanuvchilar 48% ni tashkil etsa bunda yoshlarning ulushi ya’ni 15-24 yoshda (71%) 
ni tashkil etib sezilarli darajada yuqoridir. Bugungi kunda 830 million yoshlardan onlayn bo‘lganlar, 320 million 
nafarni tashkil etib, shundan (39%) Xitoyda va Hindiston hissasiga to‘g‘ri keladi.

Aytib o‘tish joizki, O‘zbekiston Respublikasida aloqa va axborotlashtirish xizmatlari jadal rivojlanib, ularning 
umumiy hajmi 4,6 martaga oshgan. Telekommunikatsiya tarmoqlari, kompyuterlashtirish va axborot texnologi-
yalarini rivojlantirish va rekonstruktsiya qilish milliy dasturlarining amalga oshirilishi, simsiz telefon aloqalarning 
o‘sishiga, uyali aloqa abonentlari va Internet tarmog‘iga jamoaviy ulanish joylari sonining ko‘payishiga olib 
kelmoqda.

Turli xorijiy davlatlar tajribasi to‘lov tizimlarining rivojlanishi birinchi navbatda to‘lov vositalari va xizmatlarini 
kengaytirish natijasida bank operatsion xarajatlarini kamaytirish va xizmatlar samaradorligini oshirishga olib 
kelishini ko‘rsatmoqda. Shuning bilan birga, bank kartalari orqali onlayn to‘lovlarni keng qo‘llanilishi to‘lovlarni 
amalga oshirish bilan bog‘liq bank xizmatlarining samaradorligini oshirishga olib keladi.

I L M I Y  YA N G I L I G I
Bank xizmatlari tushunchasiga yangi mazmundagi mualliflik ta’rifi berildi, jumladan uni sifat jihatdan tav-

siflovchi me’zonlar o‘rganildi. Xususan, xalqaro bank amaliyotidan kelib chiqib bank xizmat turlarini tavsiflash 
uslubiyotini amaliy jihatdan o‘rganildi. Shuningdek, bank mahsulotlari va bank xizmatlari o‘rtasidagi farq hamda 
tafovutlarga aniqlik kiritildi. Xorijiy davlatlarning aholiga ko‘rsatiladigan bank xizmatlari tajribalarini O‘zbekiston  
bank amaliyotida qo‘llash yuzasidan ilmiy tavsiyalar ishlab chiqildi. Tijorat banklari tomonidan mijozlarga ko‘rsa-
tiladigan xizmat ko‘rsatish amaliyotidagi muammolar o‘rganildi hamda ularni bartaraf etish yuzasidan taklif 
etilgan

X U L O S A  V A  N A T I J A
Aholiga ko‘rsatiladigan bank xizmatlarini amalga oshirish lozim:

1.	 Respublikamiz yirik tijorat banklarida kreditlarning brutto aktivlar hajmidagi salmog‘i barqarorligini 
ta’minlash maqsadida:

●	 birinchidan, kredit siyosatini takomillashtirish lozim;

●	 ikkinchidan, tijorat banklari kredit portfelining diversifikatsiya darajasini oshirish lozim;

●	 uchinchidan, kreditlarni yuqori likvidli garov obyektlari bilan ta’minlanishini kuchaytirish lozim;

●	 to‘rtinchidan, har bir mijozning ishlab chiqarish sikliga bog‘liq ravishda kreditlash shakllarini qo‘llash 
lozim.

2.	 Respublikamiz tijorat banklari sof foizli spred koeffitsiyentining amaldagi darajasini oshirish yo‘li bilan 
muddatli depozitlar va muddatli omonatlarga to‘lanadigan foiz stavkalarini oshirishlari lozim. Aks holda, 
muddatli depozitlar foiz stavkalarining pasayish tendensiyasiga barham berib bo‘lmaydi. Bu esa, tijorat 
banklari depozit bazasi hajmining qisqarishiga olib keladi.

3.	 Respublikamiz tijorat banklari hisob-kitob xizmatidan oladigan daromadining operatsion daromadlar 
hajmidagi salmog‘ini oshirish maqsadida:

4.	 Birinchidan, banklar tomonidan ochilayotgan ta’minlanmagan akkreditivlarning akkreditiv xizmati hajmi-
dagi salmog‘ini oshirish lozim;

5.	 Ikkinchidan, yangi bank xizmati turlarini (forfeyting, trast, kontokorrent) joriy etish lozim. Buning uchun 
mazkur bank xizmatlari rivojlangan mamlakatlarda respublikamiz banklari xodimlarining ishlab chiqa-
rish amaliyotini tashkil etish lozim;

6.	 Uchinchidan, respublikamiz banklarida trast, faktoring, anderrayting operatsiyalari bilan shug‘ullanu-
vchi alohida bo‘limlar tashkil etish va bu bo‘limni yetarli darajada moliyaviy resurslar bilan ta’minlash 
zarur.

